ST Xacobeo ¢ 2027

CONVENIO DE COLABORACION ENTRE A AXENCIA DE TURISMO DE GALICIA E O
CONCELLO DE SANXENXO PARA O PROXECTO DE MELLORA DA ACCESIBILIDADE PEONIL
NO PASEO DE SILGAR, DENDE A RUA OURENSE ATA A RUA ROSALIA DE CASTRO, E A
MELLORA DO PAVIMENTO NA BEIRARRUA DO LATERAL DA PRAIA E ADAPTACION DA
VARANDA A NORMATIVA VIXENTE DENDE A RUA ROSALIA DE CASTRO ATA O MIRADOIRO
DE SANXENXO

Santiago de Compostela, 8 de maio de 2026
Reunidos

Por unha parte, D. José Manuel Merelles Remy, director da Axencia de Turismo de Galicia,
en virtude do nomeamento efectuado polo Decreto 75/2024, do 22 de abril (DOG nim. 81, do
24 de abril), e conforme as facultades que lle confire o apartado dous da disposicién adicional
segunda do Decreto 135/2024, do 20 de maio, de estrutura organica dos érganos superiores
e de direccién dependentes da Presidencia da Xunta de Galicia (DOG nim. 101, do 27 de maio),
que desconcentra na persoa titular da Direccidon da Axencia a competencia para subscribir
convenios de colaboracién no seu respectivo ambito competencial, de acordo co previsto no
artigo 15.2.c) dos estatutos da Axencia de Turismo de Galicia, aprobados polo Decreto
196/2012, do 27 de setembro (DOG num. 193, do 9 de outubro).

Pola outra, D. Telmo Martin Gonzalez, alcalde do Concello de Sanxenxo, no exercicio do seu
cargo e ao abeiro das competencias que para vincularse neste acto se lle confiren na Lei
reguladora das bases do réxime local, Lei 7/1985, do 2 de abril, e na Lei 5/1997, do 22 de xullo,

de administracion local de Galicia.

Interveiien en funcién dos seus respectivos cargos en exercicio das facultades que, para

convir en nome das entidades que representan, tefien conferidas

EXPONEN

Primeiro.- Que ao abeiro do disposto na Lei 5/1997, do 22 de xullo, de Administracién local
de Galicia, a Xunta de Galicia e as entidades locais poderan celebrar convenios de

colaboracion entre si para a mais eficaz xestion e prestacion de servizos da sia competencia,

podendo coordinar as suas politicas de fomento dirixidas a un mesmo sector, executar
puntualmente obras ou servizos e adoptar as medidas oportunas para acadar calquera outra

finalidade de contido analogo.

Que os concellos, segundo se sinala no artigo 25.2.h) da Lei 7/1985, do 2 de abril, reguladora
das bases de réxime local, posto en relacion coa Lei 7/2011, do 27 de outubro, do turismo de
Galicia, tefien competencias en materia de turismo, en concreto a “informacion e promocion

da actividade turistica de interese e ambito local".

Segundo.- Que o artigo 148.1.18% da Constitucion establece como competencias da
Administracién Xeral do Estado que poderan asumir as Comunidades Auténomas, a relativa

a promocion e ordenacién do turismo no seu dmbito territorial.

Que a Comunidade Auténoma de Galicia ten competencias, con caracter exclusivo, tal e como
se desprende do contido do seu Estatuto de Autonomia, en materia de promocién e

ordenacion do turismo dentro da comunidade (artigo 27.21).

A Axencia de Turismo de Galicia, sequndo o Decreto 196/2012, do 27 de setembro, polo que
se crea a Axencia de Turismo de Galicia e se aproban os seus estatutos, é a entidade publica
instrumental da Comunidade Auténoma de Galicia a que lle corresponde o exercicio, entre
outras, das competencias en materia de coordinacién, impulso, xestion e execucién das

actividades de promocion do turismo, programa 761A.

Para lograr esta finalidade a Axencia de Turismo de Galicia acomete, no ambito das suas
competencias, un decidido apoio & promocién e fomento do sector turistico de Galicia a
través daquelas accions que lle permiten acadar os seus obxectivos. No exercicio das suas
funciéns correspdéndelle executar as medidas definidas para a promocién e fomento do
sector turistico de Galicia, levar a cabo plans e programas de accién e colaborar no

desenvolvemento de actuacions que lle permitan acadar os seus obxectivos.

Co obxecto de promover o turismo no concello, as partes consideran esencial colaborar na
realizacion deste convenio, xa que se trata dunha accién de interese comun. Todo isto,
englobase ademais no eido competencial da Axencia de Turismo de Galicia, no seu programa
761A.

Terceiro.- Que o Concello de Sanxenxo, no seu propdsito da posta en valor do seu patrimonio
e co fin de dalo a cofecer as persoas visitantes que recibe, propdn a execucién de actuacidéns
de recuperacion e mantemento en correcto estado de conservacion de diferentes bens no
interior do nucleo, de xeito que as condicidns nas que se atopen sexan acordes 6 medio onde

se emprazan.

A vila de Sanxenxo foi declarada en 2020 como o primeiro territorio de preferente actuacion
turistica de Galicia, figura tipificada na Lei do Turismo de Galicia e que identifica a aqueles
territorios que deben cumprir uns esixentes e especificos criterios e que, polas suas especiais

caracteristicas, demanda tamén unha actuacion singular das administraciéns publicas.

Grazas a recursos como as suas praias, portos deportivos, talasos e spas, campos de golf ou
mesmo a sua pegada xacobea coa Ruta do Mar de Arousa e Rio Ulla, Sanxenxo leva sendo
desde fai anos un dos referentes no norte de Espafia e clave no incremento de visitantes que
esta a rexistrar a comunidade galega, chegando a multiplicar a sua poboacidn, especialmente

en época estival.

O Concello de Sanxenxo pretende levar a cabo as obras de construcidén consistentes nas
actuacions de mellora da pavimentacién e da accesibilidade no Paseo de Silgar, no tramo
comprendido entre a rda Ourense e a rua Rosalia de Castro, mediante a eliminacion do
chanzo entre a calzada e as beirarruias, e a reforma do pavimento e da varanda do paseo no

tramo do cruce coa rua Rosalia de Castro ata o Miradoiro de Sanxenxo.
As principais actuacions proxectadas consisten en:

- Pavimentacién da calzada con lastras prefabricadas de cor azul de 10 cm de espesor,
colocados sobre o firme MBC existente, deixando o novo pavimento rasado coa cota
das beirarruas laterais para asi eliminar a barreira arquitectonica que actualmente
supoén o bordo & hora de habilitar unha plataforma compartida para vehiculos e pedns.

- A construcion do novo pavimento sobre o firme da calzada leva aparellada a
necesidade de adecuar en cota os rexistros da drenaxe e as arquetas dos servizos
existentes. Tamén é necesario adecuar os pavimentos dos vaos a cota do novo

pavimento da calzada.

- Na beirarrtda do paseo demolerase o pavimento de lousas prefabricadas existente e
construirase un novo pavimento composto por lousas de granito, de acabado
abuxardado, con dimensions 90x40 cm e 5 cm de espesor.

- Avaranda de pedra existente retirarase e no seu lugar colocarase unha nova varanda
metalica de aceiro inoxidable AISI 316L, con acabado brillo, de altura 110 cm, ancorado
0 novo pavimento da beirarrda. Pola cara exterior na nova beirarria, diante da
varanda, colocarase unha peza de granito formando a imposta lixeiramente voada
sobre o muro existente.

- Finalmente construirase un novo banco xardineira formado por pezas de granito

curvilineas e engadirase a nova sinalizacién para informar da plataforma compartida.

Como conclusién, os resultados que se pretenden obter coas actuacions incluidas neste
proxecto son mellorar a accesibilidade e mellorar o medio ambiente urbano na sua vertente

paisaxistica e urbanistica, co conseguinte impacto no benestar da poboacion.

Partese da premisa de buscar un desefio que sexa comprensible, utilizable e accesible por

todos os usuarios, garantindo a sua seguridade e comodidade.

Co presente proxecto buscase renovar o aspecto da rua, mellorar a accesibilidade peonil,
dispofiendo novos pavimentos e mobiliario urbano renovado. Para iso proxéctase elevar a
cota da via e converter o espazo nunha plataforma Unica con prioridade peonil, onde
interaccionen os vehiculos e os viandantes en maiores condicions de seguridade, diminuindo
a velocidade permitida dos vehiculos e implementando un cambio de textura nos materiais

a utilizar.

A supresién do desnivel dard continuidade ¢ itinerario peonil, xerando un percorrido
accesible para o conxunto dos pedns e eliminando as barreiras existentes, como os encontros

con vaos vehiculares ou con interseccions de vias a diferente nivel.

A area de acceso rodado executarase cun cambio de pavimento, con lastra coloreada, para
unha maior visibilidade para o condutor e o pedn, dando asi maior seguridade a intervencion.
No encontro entre este e as beirarrdas colocarase unha levada acanalada para mellorar a
recollida de augas pluviais e favorecer a sua rapida evacuacion. Dentro da mellora de
accesibilidade, prevese asi mesmo a creacion de novas recollidas de pluviais mediante a

inclusion de novos sumidoiros naqueles tramos onde hoxe en dia estd mais espazados. Estes

novos tramos de recollida engadiranse aos xa existentes, os cales se elevaran de cota,

procederase ao cambio de reixas.

Na zona do Paseo peonil existente renovaranse os pavimentos da beirarria por un novo de

granito, melloraranse as rasantes e eliminaranse as barreiras arquitectdnicas existentes.

Na zona onde se reforma a beirarrtia do Paseo exponse unha nova zona de esparexemento,

con novo mobiliario que invite 6 descanso.

Cuarto.- No ano 2024 desenvolveuse unha actuacion no Paseo de Silgar, para a cal se asinou
con data 3 de agosto de 2024 un convenio de colaboracién entre a Axencia de Turismo de
Galicia e o Concello de Sanxenxo para a mellora da accesibilidade peonil no Paseo de Silgar
e na rua Madrid, por importe de 250.000,00 €. Posteriormente, con data do 31 de outubro de
2024 asinouse unha addenda ao devandito convenio pola que se incrementaba a achega da
Axencia de Turismo de Galicia en 240.000,00 €, motivado por imprevistos econdmicos
derivados da falta de financiacién coa que contaba o concello para levar a cabo a execucidén

da obra. Deste xeito, a achega total da Axencia sumou un total de 490.000,00 €.

As obras realizadas supuxeron unha mellora da accesibilidade e seguridade peonil no tramo

de actuacion que abarcou o Paseo de Silgar, parte da rua de Madrid e a avenida do Porto.

Para levar a cabo a dita tarefa, elevouse a cota da via e converteuse o espazo nunha
plataforma Unica con prioridade peonil. A supresion do desnivel deu continuidade ao
itinerario peonil, xerando un percorrido accesible para téddolos pedns, cadeiras de rodas e
carros de bebés, eliminando as barreiras existentes ou mal resoltas de encontros con vaos

ou interseccidns a diferentes cotas de nivel.

A intervencion sumou unha area de actuacion de 4.500 metros cadrados, dende a rua
Ourense, rua de Madrid ata a rua Cesteiros, e a avenida do Porto. Na area por onde circulan
os vehiculos colocouse un pavimento diferenciado, lastra coloreado, para unha maior
visibilidade para o condutor e maior seguridade para o pedn. Colocouse asemade unha levada

acanalada que marca o limite dos vehiculos e mellora a recollida das augas pluviais.

Levouse a cabo ademais unha zona de esparexemento no encontro entre a rua Luis Vidal

Rocha e o Paseo de Silgar, cunha pérgola e coa colocacion de mobiliario urbano, mellorouse

a instalacion de saneamento de pluviais e, por ultimo, tamén se mellorou a iluminacién na

rua Madrid e cambidronse 65 luminarias no Paseo de Silgar.

Quinto.- A Axencia de Turismo de Galicia esta interesada en colaborar neste proxecto, que
supon a posta en valor dos recursos turisticos do concello, o que tamén contribuira a
revalorizaciéon do turismo da Comunidade Auténoma e a necesidade de atender areas con
necesidades especificas para a posta en valor e humanizacion dos elementos patrimoniais do
concello, ofrecendo aos visitantes e peregrinos produtos turisticos seqguros, que incidirdn na

promocion e potenciacion do turismo en Galicia.

Estas melloras inciden na promocidn e potenciacion do turismo en Galicia, non sendo posible

promover a concorrencia, por ser o concello a entidade impulsora da actuacion.

Con esta actuacion preténdese potenciar un elemento patrimonial do concello, favorecendo
0 uso e goce do entorno por parte de vecifios e visitantes, revalorizando o patrimonio e
fomentando o turismo patrimonial como un instrumento de reequilibrio territorial, o que

supodn a posta en valor turistico da citada infraestrutura.

Este proxecto supén a posta en valor dos recursos turisticos do concello, o que tamén

contribuira a revalorizacidon do turismo da Comunidade Autonoma.

Concorren asi razéns de interese publico que xustifican ou outorgamento dunha subvenciéon
sen que proceda promover a concorrencia publica, ao abeiro do disposto no artigo 19.4.c) da
Lei 9/2007, do 13 de xufio, de subvencions de Galicia, ao ser o concello beneficiario & Unica

entidade que pode desenvolver a actuacion subvencionada.

En consecuencia, ambas partes acordan subscribir o presente convenio con suxeicién as

seguintes
CLAUSULAS
Primeira.- Obxecto do Convenio

Constitle o obxecto deste convenio establecer o marco de colaboracion entre a Axencia de
Turismo de Galicia e o Concello de Sanxenxo para o proxecto de mellora da accesibilidade

peonil no paseo de Silgar, dende a rda Ourense ata a rua Rosalia de Castro, e a mellora do

pavimento na beirarria do lateral da praia e adaptacion da varanda & normativa vixente

dende a rua Rosalia de Castro ata o miradoiro de Sanxenxo.
Segunda.- Orzamento e financiamento

O orzamento estimado para as actuacions obxecto deste convenio ascende a 396.850,00 €

(IVE incluido), co detalle que se establece a continuacion:

1. Traballos PreVios... e sssessssssaessas s sasesssens 7.566,69 €
2. Rede de PLUVIAIS .ottt ssteseeseeaesesenens 17.334,20 €
3. Firmes € pavimentos ... ceereeenccneineseeeeeseee st seeesaeeeenes 178.393,48 €

3.1 BEIraArrla et enesesennes 52.597,60 €

3.2. Calzada e 125.795,88 €
4. SINALIZACION .ttt ettt st s s ees et se s seeae et naeeen 4.417,05 €
5. Mobiliario @ Xardin@ria ... et eneeene 59.204,09 €
6. XeSLiON de FESIAUOS ..ttt sresressesse e sessesse e sessessens 3.296,66 €
VAR [ F=117-4=Tel o] 1o o = 1R 461,68 €
8. Seguridade @ SaUde ... 4.935,57 €
PRESUPOSTO DE EXECUCION MATERIAL....cceeruerreresnesnesessennes 275.609,42 €
13% GASEOS XEIAIS ceveerrerrerrerrrerresrerseeseeseessessaessessessesssessessessensaessessessesseensen 35.829,22 €
6% Beneficio iINAUSTIIAl.c ittt e sesenes 16.536,57 €
SUMIQ. i ceeeeeenecseceeesssssssessssscsssssssssssssssssssssssssssssssssssssssssssssssssssssassssse 327.975,21€
27%0 IVE .. ceeeeeeeseeeenee e eesens et ast e s sseseaeses st sesssssssssssssens 68.874,79 €
PRESUPOSTO BASE DE LICITACION.......ccoveerrerrernennesnesnessesnssens 396.850,00 €

A Axencia de Turismo de Galicia realizara unha achega por importe maximo de 200.000,00 €
con cargo a aplicacion orzamentaria 04.A2.761A.760.0, proxecto 2015 00005, dos

orzamentos xerais da Comunidade Auténoma para o ano 2026.

O resto do financiamento da actuacién serd asumido polo Concello con fondos propios.

Esta achega canalizarase a través dunha subvencién concedida polo procedemento de
concesion directa de acordo co establecido nos artigos 19.4.c) e 26 da Lei 9/2007, do 13 de
xufio, de subvencions de Galicia, e 36.c) e 40 do seu regulamento, aprobado polo Decreto

11/2009, do 8 de xaneiro.
Terceira. - Gastos subvencionables

De acordo co previsto no artigo 29 da Lei 9/2007, do 13 de xufio, consideraranse
subvencionables os gastos que, sen admitir dibida, respondan & natureza da actividade
subvencionada de acordo coa previsién de orzamento recollida na clausula segunda e que se
realicen a partir do 1 de xaneiro de 2026. En ningun caso o custo de adquisicion dos gastos

subvencionables podera ser superior ao valor de mercado.

Os gastos financeiros, os gastos de asesoria xuridica ou financeira, os gastos notariais e
rexistrais e os gastos periciais para a realizacién do proxecto subvencionado recollidos no

artigo 29 da Lei 9/2007, do 13 de xuiio, de subvencions de Galicia, non seran subvencionables.
Cuarta.- Compromiso das partes

1. O Concello, como entidade beneficiaria da subvencién da Axencia de Turismo de Galicia,

asume as seguintes obrigas:

- Desenvolver as actuacions recollidas nas clausulas primeira e segunda deste convenio, e
que constitlen o seu obxecto e xustificar a realizacién da actividade e o cumprimento da

finalidade que determinou a concesion da subvencion.

- Incluir en toda a documentacion e soportes especificos para o evento que se trata dunha
actuacion con financiamento da Xunta de Galicia a través da Axencia de Turismo de Galicia,
incluir a marca Xacobeo 27 de conformidade co Decreto 3/2026, do 26 de xaneiro, polo que
se regula a utilizacién da marca Xacobeo 2027 e a marca “Galicia Calidade” en todas as

actividades obxecto do presente convenio de colaboracion.

- Colocar un cartel de obra no que conste de xeito visible a colaboracién da Xunta de Galicia
de acordo co previsto no pardgrafo anterior, conforme o modelo indicado no anexo a este

convenio, que deberda permanecer instalado durante todo o periodo de execucion do

proxecto. O cartel de obra debera seguir as caracteristicas que aparecen recollidas no

manual de identidade para o cartel de obra xenérico, que se poden ver no enlace que se xunta:

https://www.xunta.gal/ficheiros/identidade-

corporativa/2021/mic/xunta_de_galicia_manual_identidade_galego.pdf.

- Achegar a informaciéon que lle sexa requirida pola Intervencién Xeral da Comunidade
Auténoma, o Consello de Contas e o Tribunal de Contas no exercicio das suas funciéns de

fiscalizacidn e control do destino da subvencién.

- Comunicar & Axencia de Turismo de Galicia a obtencién doutras subvencions, axudas,
ingresos ou recursos que financien a actividade subvencionada procedentes de calquera
administracion ou entes publicos ou privados nacionais ou internacionais. Esta comunicacion
debera efectuarse tan pronto como se cofieza e, en todo caso, con anterioridade &

xustificacion da aplicaciéon dos fondos recibidos.

- Presentar, antes da sinatura deste convenio, certificaciéns de atoparse ao corrente no
cumprimento das obrigas tributarias e fronte 4 Seguridade Social e de non ter pendente de
pago algunha outra débeda coa Administracion publica da Comunidade Auténoma, asi como
unha declaracién responsable de non estar incursa en ningunha das prohibiciéns para obter
a condicién de beneficiario, establecidas no artigo 10 da Lei 9/2007, do 13 de xufio, de
subvencions de Galicia, de conformidade co disposto nos artigos 10 e 13 do Regulamento da

dita lei, aprobado polo Decreto 11/2009, do 8 de xaneiro.

- Acreditar ante a Axencia de Turismo de Galicia o cumprimento do deber de remision ao
Consello de Contas das contas xerais de cada exercicio, conforme o indicado no artigo 4 e na
disposicion transitoria unica do Decreto 193/2011, do 6 de outubro, polo que se regulan

especialidades nas subvencions as entidades locais galegas.

- Financiar a conta exclusiva do concello, se fora o caso, os posibles modificados do contrato,

contratos complementarios, liquidacions e/ou revisions de prezos que se puideran producir.

- Logo da adxudicacién dos contratos que se asinen, para a execucion das actuacions
necesarias para o cumprimento do obxecto do presente convenio, as baixas que, de ser o

caso, resulten, aplicaranse na proporcionalidade das achegas de cada unha das

administracions que intervefien, dentro do limite orzamentario establecido na clausula

primeira.

- Manter, de ser o caso, a propiedade sobre os investimentos subvencionados, e a vinculacién

destes 3 actividade econémica que motivou a axuda, durante un periodo minimo de 5 anos.

- Subministrar a Axencia de Turismo de Galicia, en virtude do disposto no artigo 4 da Lei
1/2016, do 18 de xaneiro, de transparencia e bo goberno, previo requirimento, toda a
informacion necesaria para o cumprimento pola Axencia de Turismo de Galicia, das obrigas

previstas no Titulo | da citada lei.

- Solicitar e obter os permisos e as autorizacidns sectoriais pertinentes necesarias ante
outros organismos ou administraciéns publicas, asi como axustarse as condicidns

establecidas nos devanditos permisos e autorizacions.
- As demais obrigas previstas no artigo 11 da Lei 9/2007, do 13 de xufio.

2. A Axencia de Turismo de Galicia comprométese a colaborar no financiamento do custo das
actuacions previstas a través do outorgamento dunha subvencion polo importe establecido

na clausula segunda.
Quinta.- Compatibilidade

De acordo co disposto no artigo 40.1, letra d) do Regulamento da Lei de subvencions de
Galicia, aprobado polo Decreto 11/2009, do 8 de xaneiro, a achega econdmica prevista no
presente instrumento serd compatible con outras subvencidns, ingresos, axudas ou recursos
para a mesma finalidade, procedentes de calquera Administracién ou entes publicos ou

privados, nacionais, da Unién Europea ou organismos internacionais.

De conformidade co artigo 17.3 da Lei 9/2007, do 13 de xufio, o importe da subvencién en
ningln caso podera ser de tal contia que, illadamente ou en concorrencia con outras

subvencions, axudas, ingresos ou recursos, supere o custo da actividade subvencionada.
Sexta.- Inexistencia de relacion laboral

A subscricion do presente convenio non implicara relacion laboral ou de calquera outra

natureza entre a Axencia de Turismo de Galicia, e as persoas ou profesionais que

desenvolvan as acciéns que constitien o obxecto do mesmo, de xeito que non se lle podera
esixir responsabilidade algunha directa nin subsidiaria por actos ou feitos acaecidos no

desenvolvemento deste.
Sétima.- Subcontratacion

Poderan ser obxecto de subcontratacion, total ou parcial, as actividades subvencionadas a
través deste convenio, tendo en conta o disposto nesta clausula e de acordo co establecido
no artigo 27 da Lei 9/2007, do 13 de xufio, de subvencions de Galicia. En todo caso quedan
féra da subcontratacion aqueles gastos nos que tefia que incorrer o Concello para a

realizacion por si mesmo da actividade subvencionada.

A necesidade da subcontratacidn estard debidamente motivada pola entidade beneficiaria e,

en ningun caso, supora un aumento do custo da actividade subvencionada.

Os subcontratistas quedaran obrigados soamente ante o Concello, que asumira a total
responsabilidade da execucién da actividade subvencionada fronte & administracion. O
organismo local sera o responsable de que na execucién da actividade subvencionada
concertada con terceiros se respecten os limites establecidos neste convenio en canto a
natureza e contia dos gastos subvencionables e esixiranlles as/aos subcontratistas os

documentos acreditativos dos pagamentos correspondentes.

Os/as subcontratistas estan obrigados/as a facilitarlles aos organismos de auditoria e

control toda a informacion necesaria relativa as accidéns subcontratadas.

En ningun caso podera concertar o beneficiario a execucion total ou parcial das actividades

subvencionadas con:

a) Persoas ou entidades incursas nalgunha das prohibicions do artigo 10 da Lei 9/2007, do 13

de xufio, de subvencions de Galicia.

b) Persoas ou entidades que percibisen outras subvenciéns para a realizacion da actividade

obxecto de contratacion.

c) Intermediarios ou asesores nos que os pagamentos se definan como unha porcentaxe de
custo total da operacion, agds que o dito pagamento estea xustificado con referencia ao
valor de mercado do traballo realizado ou dos servizos prestados.

(i

d) Persoas ou entidades vinculadas co beneficiario, agds que a contratacién se realice de
acordo coas condicions normais de mercado e que se obtefia a previa autorizacion do érgano

concedente nos termos que se fixen nestas bases reguladoras.
Oitava.- Xustificacion de fondos e pagamento

1. O Concello, segundo se establece no artigo 8 do Decreto 193/2011, do 6 de outubro, estara
obrigado a xustificar ante a Axencia de Turismo de Galicia o cumprimento da finalidade da
subvencion, a realizacién da actividade ou adopcion do comportamento que fundamentou a
sta concesién e o seu custo real, mediante a presentacion dunha conta xustificativa
integrada, con caracter xeral, pola documentacion que se relaciona a continuacion, e que
incorporard, en todo caso, a certificacion da intervencion ou do 6rgano que teia
atribuidas as facultades de control da toma de razén en contabilidade e do

cumprimento da finalidade para a que foi concedida.

2. A xustificacion da execucion das actividades subvencionadas realizarase segundo a
modalidade de conta xustificativa de acordo co disposto no artigo 10 do citado Decreto

193/2011, do 6 de outubro, para o que o concello debera presentar:

a) Certificacion expedida pola Secretaria da entidade local, co visto e prace do/a alcalde/sa
ou presidente/a, relativa & aprobacién polo 6rgano competente da conta xustificativa da

subvencion na que se faga constar, como minimo, de forma detallada:
- O cumprimento da finalidade da subvencién.

- Os distintos conceptos e contias correspondentes aos gastos totais soportados pola
entidade beneficiaria imputables & actuaciéon subvencionada coa seguinte relacion:
identificacion do/a acredor/a, nimero de factura ou documento equivalente, certificacion da
obra, importe, data de emisidn e data de recofiecemento da obriga polo 6rgano competente.
Salvo disposicidn expresa das bases reguladoras, e sen prexuizo do previsto na letra c) deste
mesmo artigo, non sera esixible a remisidon dos documentos relacionados no artigo 48.2.b)
do Regulamento da Lei 9/2007, do 13 de xuio, de subvencidns de Galicia, aprobado polo

Decreto 11/2009, do 8 de xaneiro.

- Que, segundo informe da persoa secretaria do Concello, na tramitacion e contratacién das
obras e/ou subministraciéons se cumpriu a normativa de aplicacion no ambito local e,

especificamente, a que rexe as contratacions das administraciéns publicas.

b) Certificado de taxador/a independente debidamente acreditado/a e inscrito/a no

correspondente rexistro oficial, no caso de adquisicion de bens inmobles.

c) Os documentos acreditativos dos gastos realizados con medios ou recursos propios e a
indicacion, no seu caso, dos criterios de reparticion dos custos xerais e/ou indirectos

incorporados na relacion a que se fai referencia na letra a).

d) Unha relacion detallada doutros ingresos ou subvenciéns que financiasen a actividade

subvencionada con indicacién do importe e a sUa procedencia.

e) De ser o0 caso, os tres orzamentos que se esixen en aplicacion do artigo 29.3 da Lei 9/2007,

do 13 de xufo, de subvenciéns de Galicia.
Asi mesmo, debera achegarse polo Concello:

- Declaracion responsable de atoparse ao corrente no cumprimento das obrigas tributarias
e fronte & Seguridade Social e de non ter pendente de pago algunha outra débeda coa
Administracién publica da Comunidade Auténoma, asi como unha declaracion responsable
de non estar incurso en ningunha das prohibiciéns para obter a condicidon de beneficiario,
establecidas no artigo 10 da Lei 9/2007, do 13 de xufio, de subvenciéns de Galicia, de
conformidade co disposto nos artigos 11 e 13 do regulamento da dita lei, aprobado polo
Decreto 11/2009, do 8 de xaneiro.

- Detalle da documentacién e soportes publicitarios nos que consten a colaboracion de

Turismo de Galicia e as marcas Xacobeo 2027 e Galicia Calidade.

- Reportaxe fotografica na que se constate o estado previo ao comezo da obra e o resultado
final unha vez executada, asi como a colocacién do cartel de obra ao que se fai referencia na

clausula cuarta.

- Indicacion do numero de conta para o ingreso dos fondos e xuntar unha declaracion

responsable da veracidade dos datos relativos a dita conta.

3. De conformidade co artigo 12.3 do Decreto 193/2011, do 6 de outubro, polo que se regula
especialidades nas subvencions as entidades locais galegas, a contratacidon das obras ou
equipamentos sera realizada polo concello conforme a normativa vixente en materia de
contratacién do sector publico, sendo o concello contratante o responsable directo das

consecuencias que dos incumprimentos se puidera derivar.

4. A vista desta documentacién, o érgano competente da Axencia de Turismo de Galicia,
comprobara a realizacion da actividade e o cumprimento da finalidade da subvencion e, unha
vez comprobado o cumprimento, expedira certificado acreditativo da verificacién realizada e

tramitara o pagamento.

5. A Axencia de Turismo de Galicia reservarase o dereito a solicitar toda a documentacion

que se considere precisa en relacién coa xustificacién do obxecto do presente convenio.

6. O prazo para presentar a documentacion xustificativa da subvencion e realizar a execucion
do obxecto do convenio por parte do Concello serd dende a formalizacién do convenio ata o
1 de decembro de 2026.

A documentacién correspondente & xustificacion presentarase de forma electrdnica a través

da sede electrdnica da Xunta de Galicia (http://sede.xunta.qgal).

Se o investimento xustificado fose menor ao previsto no orzamento estimado contido na
clausula segunda deste convenio e sempre que se cumpra coa finalidade para a que se
concedeu a subvencion, procedera o pagamento da subvencién na contia que sexa obxecto

de xustificacion.

Non se entendera incumprida a obriga de xustificacién das actuaciéons obxecto deste
convenio no caso de variacidns das contias previstas nas distintas partidas establecidas no
orzamento estimado na cldusula segunda, cando obedezan a razdns xustificadas e as
actuacions que se levaran a cabo garden relacion directa co obxecto do presente convenio e
se compensen uns conceptos con outros, conforme ao previsto no artigo 74.2 do

Regulamento da Lei 9/2007, do 13 de xufio, de subvencidns de Galicia.

Ao abeiro do disposto no artigo 3.1 do Decreto 193/2011: “Con caréacter xeral, considerarase
gasto realizado cando se tefia contabilizado o recofiecemento da obriga polo o6rgano

competente da entidade local. As entidades locais beneficiarias estaran obrigadas a acreditar

documentalmente a efectividade dos pagamentos realizados no prazo maximo de sesenta dias
naturais contados a partir da data do ingreso na conta bancaria das beneficiarias de cada un

dos aboamentos das subvencions concedidas.

2. Non obstante, no caso de realizarse pagamentos anticipados como financiamento necesario
para poder levar a cabo as actuacions subvencionadas, considerase gasto realizado o que foi
efectivamente pagado pola entidade local beneficiaria con anterioridade & finalizacion do

periodo de xustificacion determinado pola normativa reguladora da subvencion”.
Novena.- Pagamentos anticipados

Poderanse realizar pagamentos anticipados, que suporan entregas de fondos con caracter
previo & xustificacion, como financiamento necesario para levar a cabo as actuacions
inherentes & subvencién, por importe do 100% da anualidade, de conformidade co disposto
no artigo 6.3 do Decreto 193/2011, do 6 de outubro, polo que se regulan especialidades nas
subvencions as entidades locais galegas, e no artigo 63.4 do regulamento da Lei 9/2007, do

13 de xuiio, de subvencidns de Galicia, aprobado polo Decreto 11/2009, do 8 de xaneiro.

Asemade a concesién do anticipo realizarase mediante resolucién motivada en aplicacion dos
artigos 6.1.Dous do Decreto 193/2011, do 6 de outubro, e do artigo 63 do Decreto 11/2009, do

de xaneiro.

Coa solicitude de anticipo, o concello tera que presentar certificacions ou declaracién
responsable de estar ao corrente no cumprimento das obrigas tributarias ou fronte a
Seguridade Social e de non ter pendentes de pago algunha outra débeda coa Administracion
publica da Comunidade Auténoma. Asi mesmo, debe xuntarse declaracién responsable da
obtencion doutras subvencidns, axudas, ingresos ou recursos que financien as actividades

subvencionadas.

Conforme ao artigo 65.4.c) do Regulamento da Lei 9/2007, do 13 de xufio, de subvencidéns de

Galicia, o Concello queda exonerado da constitucion de garantia.
Décima.- Perda do dereito ao cobramento da subvencion

1. Producirase a perda do dereito ao cobramento da subvencién nos supostos de falta de

xustificacion, xustificacion incompleta ou insuficiente, deficiencias non emendables na

documentacion xustificativa, incumprimento das obrigas impostas & entidade beneficiaria
neste convenio ou concorrencia dalgunha das causas previstas no artigo 33 da Lei de
subvencions de Galicia e demais lexislaciéon aplicable, sen prexuizo do previsto nos artigos

45.2 e 46 do Decreto 11/2009, do 8 de xaneiro.

2. Ademais de calquera outra causa que derive da normativa aplicable, constitien en todo
caso un incumprimento das obrigas impostas 4 entidade beneficiaria neste convenio as

seguintes:

a) Non acreditar a execucion do proxecto subvencionado antes da finalizaciéon do prazo de
xustificacion e/ou non presentar toda a documentacioén xustificativa no tempo e na forma
esixibles, de conformidade co previsto nas cldausulas deste convenio e demais normativa de

aplicacién.
b) Incumprimento das condiciéns establecidas para a concesién da subvencién.

3. A perda do dereito serd total ou parcial, sequndo afecte todas ou algunhas das actuacidns

que integran o proxecto que fundamenta a resolucion de concesién.
Décimo primeira.- Reintegro da subvencion

Procedera o reintegro parcial ou total da subvencion nos casos previstos no artigo 33 da Lei
9/2007, do 13 de xufio, de subvencidns de Galicia, e concordantes do Regulamento da Lei de

subvencidns de Galicia.

No caso de que se produza exceso das subvencions percibidas de distintas entidades publicas,
o Concello debera reintegrar o exceso xunto cos xuros de demora, nos termos que establece

o artigo 23 do citado Regulamento.
Décimo segunda.- Comision de seguimento

Para o seguimento do convenio e da suda execucién asi como para propofier solucidéns aos
conflitos que poidan xurdir na aplicacion e interpretacién das cldusulas do convenio
constituirase unha comisiéon de seguimento que estara integrada por un representante
designado polo concello e por un representante designado pola Axencia de Turismo de

Galicia.

A actuacion da Comision de Seguimento axustarase ao establecido nos preceptos basicos da
Lei 40/2015, do 1 de outubro, de réxime xuridico do sector publico, e na Lei 16/2010, do 17
decembro, de organizacién e funcionamento da administracion xeral e do sector publico

autonomico de Galicia.

Non obstante, todas aquelas cuestidons que se susciten en relacion do outorgamento,
cumprimento, xustificacién e pagamento, asi como o reintegro e determinacién das posibles
responsabilidades relativas a subvencion concedida seran resoltas pola persoa titular da

Direccion da Axencia de Turismo de Galicia.
Décimo terceira.- Modificacion do convenio

As modificacidns do convenio adoptaranse por acordo expreso e escrito das partes asinantes,

e de acordo cos tramites que esixa a normativa vixente.

Respecto da subvencion concedida pola Axencia de Turismo de Galicia, toda alteracion das
condiciéns tidas en conta para a sua concesion dara lugar & modificaciéon do convenio, sendo
de aplicacion as previsions ao respecto contidas na Lei 9/2007, do 13 de xufio, e no

regulamento da dita lei.

Ao abeiro do disposto no artigo 7 do Decreto 193/2011, o Concello beneficiario da subvencién
debera presentar a solicitude de modificaciéon da subvencién concedida cunha antelacion
minima dun mes. A modificacién debera respectar o obxecto da subvencién, as actividades
subvencionadas e evitar actuaciéns deficientes ou incompletas. A solicitude debera

acompafar a documentacion establecida no apartado 4 do citado artigo 7:

a) Memoria xustificativa, na cal ademais se faga constar que non se desvirtia o proxecto
subvencionado, que non supora unha actuacién deficiente e que se cumpre co obxectivo da

resolucién da concesion.
b) Orzamento ou proxecto modificado.
c) Relacion e identificacidon concreta dos cambios introducidos en cadro comparativo.

Asi mesmo, e de conformidade co disposto no artigo 31.4 da Lei 14/2013, do 26 de decembro,
de racionalizacidon do sector publico autondmico, os convenios subscritos pola

Administracion xeral da Comunidade Auténoma e as entidades instrumentais do sector

17



ST Xacobeo ¢ 2027

publico autondémico poderan ser obxecto de modificacion cando tefian como finalidade o

logro dos obxectivos de estabilidade orzamentaria e sustentabilidade financeira.
Décimo cuarta.- Causas de resolucion

Serdan causas de resolucidn deste convenio:
- O incumprimento do seu obxecto.
- O incumprimento total ou parcial de calquera das clausulas que nel se establecen.

- O transcurso do tempo fixado sen que se executen e/ou xustifiquen as actuaciéns obxecto

da subvencidn ou sen se ter acordado a sua prorroga.
- O acordo unanime de todos os asinantes.
- A decision xudicial declarativa da nulidade do convenio.

- Calquera outra causa prevista nas leis.
Décimo quinta.- Natureza xuridica, réxime xuridico e xurisdicién competente

Este convenio ten natureza administrativa, e queda féra do ambito da Lei 9/2017, do 8 de

novembro, de contratos do sector publico, que os exclie expresamente no artigo 6.1.

Seralle de aplicacion o réxime determinado pola Lei 9/2007, do 13 de xufio, de subvencions
de Galicia; o Decreto 11/2009, do 8 de xaneiro, que a desenvolve; o Decreto 193/2011, do 6 de
outubro, polo que se regulan especialidades nas subvencidns as entidades locais galegas; os
preceptos basicos da Lei 38/2003, do 17 de novembro, xeral de subvencions, e do Real decreto
887/2006, que a desenvolve; a Lei 1/2016, do 18 de xaneiro, de transparencia e bo goberno; a
Lei 39/2015, do 1 de outubro, do procedemento administrativo comin das administracidns
publicas; a Lei 40/2015, do 1 de outubro, de réxime xuridico do sector publico, e polas demais
normas de dereito administrativo aplicables e, no seu defecto, polas normas de dereito

privado.

As controversias derivadas da aplicacion ou interpretacion do presente convenio seran
resoltas en ultima instancia pola persoa titular da Direccién da Axencia de Turismo de
Galicia, cuxas resolucions pofien fin a via administrativa. Serd competente a xurisdicion

contencioso-administrativa para resolver na via xurisdicional as citadas controversias.

18



ST Xacobeo ¢ 2027

Décimo sexta.- Publicidade e rexistro do convenio. Consentimento para a publicidade

de datos persoais que figuran no convenio

En cumprimento do disposto nos artigos 18 e 20.8 da Lei 38/2003, do 17 de novembro, xeral
de subvencions (LXS en adiante), comunicarase a subscricion deste convenio & Base de Datos

Nacional de Subvenciéns que opera como sistema nacional de publicidade de subvencions.

Segundo o artigo 17 da Lei 1/2016, do 18 de xaneiro, ademais da informacién que debe facerse
publica segundo a normativa bdsica en materia de transparencia, a Axencia de Turismo de

Galicia publicara o texto integro do convenio.

Asimesmo estarase ao disposto no artigo 15 da Lei 1/2016, do 18 de xaneiro, de transparencia

e bo goberno, sobre as obrigas especificas de informacion sobre convenios.

Asemade procederase 4 inscricién do convenio no Rexistro Publico de Subvencidns conforme
ao establecido no artigo 16 da Lei 9/2007, do 13 de xufio, e no Decreto 132/2006, do 27 de

xullo.

Coa sinatura do presente convenio as partes asinantes prestan o seu consentimento para
incluir e facer publicos a través do Portal de Transparencia e Goberno Aberto e do rexistro
regulado no Decreto 132/2006, do 27 de xullo, os datos de caracter persoal e mailo resto das

especificacidns contidas no convenio.
Décimo sétima.- Proteccion de datos persoais

As partes asinantes responsabilizaranse de que calquera tratamento de datos persoais que
puideran levarse a cabo en virtude do mesmo se realice con absoluto respecto as normas de
seguridade e de conformidade co establecido no Regulamento 2016/679 (UE) Xeral de
Proteccion de datos (en adiante, RXPD), na Lei Organica 3/2018, do 5 de decembro, de
proteccidn de datos persoais e garantia dos dereitos dixitais (en adiante, LOPDGDD) e demais

normativa concordante.

Os datos persoais dos asinantes deste convenio seran tratados por cada unha das partes co
fin de xestionar a sua formalizacién e desenvolvemento, sendo imprescindible para iso que
inclian os seus datos identificativos, a representaciéon da capacidade que ostenten e a sua

sinatura. A base lexitimadora do tratamento dos datos persoais dos asinantes é o

cumprimento dunha misién realizada en interese publico baseada na Lei 40/2015, do 1 de
outubro, de réxime xuridico do sector publico, e na necesidade de tratar os devanditos datos
para a execucién do convenio subscrito. Respecto dos datos persoais sobre os que a Axencia
de Turismo de Galicia ostenta a condicidn de responsable do tratamento, as persoas
interesadas poderan solicitar ante esta o acceso, rectificacidn e supresion, asi como opofierse
ao seu tratamento a través da Sede Electronica da Xunta de Galicia ou nos lugares e rexistros
establecidos na normativa reguladora do procedemento administrativo comun, segundo se

recolle en https://www.xunta.gal/exercicio-dos-dereitos. Contacto co/a delegado/a de

proteccién de datos e informacion adicional en https://www.xunta.gal/informacion-xeral-

proteccion-datos.

En canto aos datos persoais sobre os que o concello ostenta a condicion de responsable do
tratamento, as persoas interesadas poderdn solicitar da devandita entidade o acceso,
rectificacion e supresion dos seus datos, asi como opofierse ao seu tratamento a través do

enderezo sinalado no encabezamento do presente convenio.

Asi mesmo, as partes garanten o cumprimento do deber de informacion previsto no artigo
13 do RXPD respecto do persoal ao seu servizo, propio ou alleo, cuxos datos persoais sexan

comunicados entre as partes para a execucion dos seus compromisos.
Décimo oitava.- Notificacion electrénica

Segundo o artigo 14.2 da Lei 39/2015, do 1 de outubro, do procedemento administrativo
comun das administraciéons publicas, os colectivos que estan obrigados a relacionarse a
través de medios electrénicos coas administracion publicas, e polo tanto, a recibir
notificaciéns por canles electronicas son: as persoas xuridicas, as entidades sen
personalidade xuridica, os colexios profesionais, os que representen un interesado que estea
obrigado a relacionarse electronicamente coa Administracion e os empregados das
administracions publicas para os tramites que realicen con elas por razon da sua condicion

de empregado publico.

As notificacidns realizaranse sé por medios electronicos a través do Sistema de Notificacion

Electrénica de Galicia Notifica.gal, (https://notifica.xunta.gal). Para poder acceder a unha

notificacion electrdnica, o interesado debera contar cun certificado electrdnico asociado ao

NIF que figure como destinatario da notificaciéon (persoa fisica ou xuridica). Asi mesmo, o

interesado pode autorizar a calquera outra persoa a acceder ao contido das suas

notificacions.
Décimo novena.- Vixencia

Este convenio entrara en vigor na data da sua sinatura e terd vixencia ata o 31 de decembro
de 2026.

E en proba de conformidade de canto antecede, asinan este documento no lugar arriba

indicado.

Pola Axencia de Turismo de Galicia Polo Concello de Sanxenxo
O director O alcalde

José Manuel Merelles Remy Telmo Martin Gonzalez

ANEXO

Modelo de cartel de obra

XUNTA
DE GALICIA

CONVENIO DE COLABORACION
COA AXENCIA TURISMO DE
GALICIA XXX XX

Orzamento: X. XXX XXX, XX €
Subvencion: XXX XXX, XX €

Xacobeo & 2027

N4 DE GALICIA Xacobeo (& 2027

22



